
Abstract. This article examines the educational and ideological heritage of the Jadid movement and its significance

JADIDLAR MEROSI VA ZAMONAVIY JAMIYAT BARQARORLIGINI

Annotatsiya. Ushbu maqolada jadidchilik harakatining ma'rifiy-g‘oyaviy merosi va uning zamonaviy O‘zbekiston
jamiyatida barqgarorlikni ta’minlashdagi ahamiyati, shuningdek, ta’lim, ma’'naviyat, milliy uyg‘onish, ijtimoiy faollik
va modernizatsiya borasidagi qarashlari bugungi kunda ham dolzarb bo‘lib, yoshlar ongida ma’naviy immunitetni
shakllantirish, tanqidiy fikrlashni rivojlantirish va ijtimoiy birdamlikni mustahkamlashga xizmat gilmoqda. Shu
jumladan, jadidchilik merosining asosiy tamoyillari - milliy o‘zlikni anglash, ma’rifatparvarlik, taraqqiyotga
intilish va jamiyatga sadoqgat g‘oyalari zamonaviy islohotlar bilan giyosiy tahlil qilinib, ularning jamiyat
barqarorligidagi o‘rni ilmiy asosda yoritilgan.

Kalit so‘zlar: jadidchilik, ma’naviy qadriyatlar, jamiyat barqarorligi, milliy uyg‘onish, ma’rifatparvarlik,
modernizatsiya, ijtimoiy tafakkur, ma’naviy immunitet, yoshlar tarbiyasi, islohotlar.

DOI: https://doi.org/10.47390/SPR1342V5112Y2025N20

Kirish. O‘zbekiston jamiyati tarixiy taraqgiyot davomida ma’naviyati yuksak,
intellektual salohiyatga ega bo‘lgan mutafakkirlar, ma'rifatparvarlar va ziyolilar faoliyati bilan
boyib borgan. XIX asr oxiri — XX asr boshlarida maydonga chiggan jadidchilik harakati esa
ushbu jarayonning eng yorqin bosqichlaridan biri bo‘lib, millatning ma’naviy uyg‘onishi,
ijtimoiy ongning yangilanishi va jamiyatning taraqqiyotga yuz tutishida o‘ta muhim tarixiy
burilish vazifasini bajardi. Jadidlar o'z faoliyati orgali ma’rifat, taraqqiyot, milliy uyg‘onish va

ijtimoiy faollik g‘oyalarini ilgari surib, o‘zbek xalgining ma’naviy hayotiga chuqur ta’sir
ko‘rsatgan.

Bugungi globallashuv davrida axborot oqimining keskin ortishi, turli madaniy ta’sirlar
va g'oyaviy qarama-qarshiliklarning kuchayishi jamiyat barqarorligi masalasini dolzarb qilib
qo‘ymoqda. Shu jihatdan jadidlar merosida mujassam bo‘lgan ma’naviy qadriyatlar — milliy
o‘zlikni anglash, ma’rifatparvarlik, vatanparvarlik, ijtimoiy mas’uliyat, taraqqiyotga intilish va
insonparvarlik g‘oyalari zamonaviy O‘zbekistonning ijtimoiy barqarorlik tizimida muhim o‘rin
tutmoqda. Aynigsa, yoshlar ongida ma’naviy immunitetni shakllantirish, tanqidiy fikrlashni
rivojlantirish, ijtimoiy birdamlikni mustahkamlash va insoniy fazilatlarni tarbiyalashda jadidlar
merosi bebaho manba sifatida namoyon bo‘ladi.

Jadidlarning ta’lim islohotlari, dunyoviy bilimlarga bo‘lgan intilishi, milliy uyg‘onish
g‘oyalari, jamiyatni yangilash borasidagi qarashlari bugungi islohotlar bilan hamohang bolib,
zamonaviy O‘zbekistonning bargaror rivojlanish strategiyasini ma’naviy jihatdan
mustahkamlaydi.

Mavzuga oid adabiyotlar tahlili va metodologiya. Jadidlar faoliyatini ilmiy asosda
o‘rganish va uni zamonaviy talginlarda targ‘ib etish O‘zbekistonda demokratik jamiyat barpo
etish, milliy qadriyatlarni asrash va rivojlantirish, ma’naviy yuksalish hamda barqgaror
taraqqiyotga erishishda muhim omil sanaladi. Jadidlar harakati millatni yangilash g‘oyasiga
tayangan holda, ta’lim, madaniyat va ijtimoiy hayotning modernizatsiyasiga qaratilgan tizimli
islohotlarni ilgari surgan. Ularning ushbu faoliyati zamonaviy ijtimoiy barqarorlik mezonlari -
ma’naviy birlik, ijtimoiy faollik, fugarolik ongini rivojlantirish kabi jarayonlarga bevosita ta’sir
ko‘rsatmoqda.

Prezident Sh. Mirziyoyevning quyidagi fikri jadidchilik harakatining tarixiy-falsafiy
mohiyati va zamonaviy ahamiyatini chuqur ochib beradi: “O‘z mohiyat e’tiboriga ko‘ra noyob
ijtimoiy-siyosiy fenomen bo‘lgan jadidchilik g‘oyasining shakllanishi va taraqqiyotiga doir
dunyoning bir qator mamlakatlarida ko‘plab tadqiqotlar yaratilgan bo‘lsada, ushbu harakat
namoyandalarining Markaziy Osiyo hududida milliy davlatchilik va mintaqaviy o‘ziga xoslikni,
fuqarolik jamiyatining rivojlanishiga qo‘shgan ulkan hissasini konseptual va tizimli asosda
atroflicha o‘rganish dolzarb masala bo‘lib qolmoqda. Shu nuqtai nazardan qaraganda,
taraqqiyparvar ajdodlarimizning ilg‘or g'oya va qarashlarini tadqiq etish va tizimlashtirish,
Turkiston jadidlarining milliy davlatchilik rivojidagi o‘rni va ta’sirini o‘rganish, XX asrning
birinchi choragida ular tomonidan barpo etilgan davlat tuzilmalarining qonunchilik bazasini
tahlil qilish, dunyoviy, huquqiy va demokratik jamiyat qurishga qaratilgan faoliyatiga tarixiy
baho berish, Yangi O‘zbekiston va Uchinchi Renessansni bunyod etishda ushbu merosning
mustahkam poydevor bo‘lib xizmat qilishi”[1] asoslidir. Mazkur fikr jadidchilikni nafaqat
tarixiy harakat, balki ijtimoiy ongni o‘zgartiruvchi, milliy-madaniy uyg‘onishning strategik
bosqichi sifatida ko‘rish zarurligini ta’kidlaydi. Jadidchilikni falsafiy nuqtai nazardan tahlil
qilganda, uning mohiyatida uch asosiy jarayon namoyon bo‘ladi:

1. Modernizatsiya va intellektual uyg‘onish jarayoni - jamiyat tafakkurini yangilash,
eskicha dogmatik garashlar o‘rniga ilm, ma'rifat va tanqidiy tafakkurni qo‘yish.

2. Milliy o‘zlikni qayta kashf etish jarayoni - xalgning tarixiy xotirasi, qadriyati, tilini
uyg'otish orqali milliy o‘zlik va madaniy identitetni mustahkamlash.

3. Fugqarolik jamiyatiga o‘tish jarayoni - jamiyatning har bir a’zosida mas’uliyat, tashabbus,
ijtimoiy faollik kabi fuqarolik fazilatlarini shakllantirish.

Shu ma’noda, Prezident ta’kidlaganidek, jadidlar tomonidan ilgari surilgan garashlarni
konseptual asosda o‘rganish bir necha sababga ko‘ra dolzarbdir:

Birinchidan, jadidlar milliy davlatchilikning g‘oyaviy asoslarini yaratgan, jamiyat
boshgaruvi va qonunchilikning zamonaviy tamoyillarini keng yoygan. XX asr boshlarida ular
tomonidan barpo etilgan davlat tuzilmalarining huquqiy modeli bugungi zamonaviy davlat
qurilishi uchun ham nazariy ahamiyatga ega.

Ikkinchidan, jadidlar ma’rifatparvarlik g'oyalari orqali jamiyatda ma’naviy immunitet,
ya’'ni shaxsning erkin fikrlash, tanqidiy mulohaza yuritish va oz taqdirini ongli ravishda
belgilash qobiliyatini shakllantirgan.

Uchinchidan, jadidchilik Turkiston mintagasida modernizatsiya jarayonining
intellektual asosini yaratdi; bu esa bugungi kunda “Yangi O‘zbekiston” konsepsiyasida modern
davlat modeli va Uchinchi Renessans g‘oyasini shakllantirishda metodologik poydevor bo‘lib
xizmat qilmoqda.

Jadidlar merosi jamiyatni intellektual yangilash, ma'naviy qadriyatlarni tiklash, ijtimoiy
barqarorlikni mustahkamlash, demokratik institutlarni rivojlantirish, kabi jarayonlarning
bugungi kundagi konseptual asosini tashkil etadi.

Shu bois, jadidlar merosini tizimli tadqiq etish va uni amaliyotga tatbiq qilish — Yangi
O‘zbekiston taraqqiyotining nazariy va ma’naviy asosini mustahkamlaydigan strategik
vazifadir.

Jadidchilik harakati va uning ma'naviy merosini o‘rganish Turkiston tarixshunosligida
alohida ilmiy yo‘nalish sifatida shakllangan bo‘lib, XX asrning ikkinchi yarmidan boshlab bu
borada turli maktablar, nazariy yondashuvlar va tadqiqot paradigmalari yuzaga kelgan. Ushbu
adabiyotlar tahlili jadidlar merosining mazmuni, ma’naviy qadriyatlar tizimidagi o‘rni hamda
zamonaviy jamiyat barqarorligiga ta’siri haqidagi ilmiy qarashlar evolyutsiyasini yoritadi.

Jadidchilikning falsafiy-ideologik ildizlari birinchi marotaba Mahmudxo‘ja Behbudiy,
Abdulla Avloniy, Abdurauf Fitrat, Munavvarqori Abdurashidxonov kabi ma’rifatparvarlarning
asarlarida o‘z ifodasini topgan. Ularning “Maktab”, “Turkistonning qayg‘usi”, “Millatni
saglamoq”, “Turkiy guliston yoxud axloq”, “Milliy istiglol g'oyasi” kabi asarlari ma’naviy
uyg‘onishning metodologik poydevorini yaratgan.

Faylasuflar A.Avloniy va A.Fitratning ma’naviyat haqidagi qarashlari keyinchalik
mabhalliy tadqiqotchilar (N.Qosimov, M.Sharifxo‘jayev, B.Qosimov, A.Rustamov) tomonidan
tizimli tahlil qilinib, jadidchilikning ma’naviy qadriyatlar shakllanishidagi roli aniglangan.

Sovet tarixshunosligida jadidlar aksariyat hollarda “burjua millatchilari” yoki “islomiy
islohotchilar” sifatida siyosiylashtirilgan talginda yoritilgan. M.Kifayev, V.Belyayev,
A.Semyonov kabi tadqiqotchilar jadidchilikni ijtimoiy-sinfiy yondashuv doirasida baholagan,
bu esa ma’naviy qadriyatlar masalasini cheklangan talginda ko‘rsatgan.

Bu davrdagi tadqiqotlarning cheklanganligi sababli ma’naviy meros, milliy uyg‘onish,
ta’lim islohoti kabi masalalar yetarli darajada o‘rganilmagan.

0‘zbekiston mustagqillikka erishgach, jadidlar faoliyati yangi ilmiy yondashuv asosida
qayta tadqiq qilindi. Ushbu tadqiqotlarda jadidlarning vatanparvarlik, ma'rifat, adolat, mehnat
madaniyati, din-dunyo uyg‘unligi, jamiyatga sadoqat kabi qadriyatlarni shakllantirishga
go‘shgan hissasi alohida e’tirof etilgan.

Xorijiy tadqiqotchilar, aynigsa, jadidlar merosining modern jamiyatlar shakllanishiga
go‘shgan hissasiga katta urg‘u berganlar.

Prezident Sh.Mirziyoyevning jadidlar merosiga bergan siyosiy va falsafiy bahosi (2020-
2024-yillardagi nutqglarida) ushbu merosni Yangi O‘zbekistonning ma’naviy poydevori sifatida
e’tirof etadi. Jumladan, “Jadid” gazetasining qayta nashr etilishi, jadidlarga bag‘ishlangan ilmiy
ekspeditsiyalar, ilmiy anjumanlar, maktablar va madaniy markazlar faoliyati — bu merosning
bugungi jamiyat barqarorligidagi o‘rnini yanada kuchaytiradi.

Jadidlar milliy madaniyatni rivojlantirishda innovatsion yondashuvlarni qo‘llagan bo‘lib,
yangi usuldagi maktablar tashkil etilishi, matbuot va nashriyot ishining yo‘lga qo‘yilishi, teatr
san’ati va sahna madaniyatining rivojlanishi, xayriya jamiyatlari faoliyatining kengayishi shu
jarayonning amaliy ko'rinishlaridir. Bu faoliyatlar o‘z navbatida jamiyatning ma’naviy
salohiyatini oshirib, barqaror taraqqiyot uchun zarur bo‘lgan ijtimoiy ong va madaniy
immunitetni shakllantirdi.

Jadidlarning ilg‘or g‘oyalari ozbek adabiyoti, teatri, musiqasi va san’atining keyingi
rivojlanish bosqichlariga sezilarli ta’sir ko‘rsatdi. Ularning faoliyati natijasida milliy
madaniyatning yangi shakllari, obrazlari va janrlari yaratildi, ma’naviy merosning barqarorlik
omili sifatidagi o‘rni mustahkamlandi. Milliy uyg‘onish g‘oyasi, taraqqiyotga intilish, jamiyatga
sadogat va ma’rifiy faollik kabi tamoyillar bugungi kunda ham ijtimoiy barqarorlikning asosiy
ma’naviy tayanchlari bo‘lib xizmat qilmoqda.

Natijalar va muhokama. Zamonaviy O‘zbekiston sharoitida jadidlar merosining
dolzarbligi yanada ortib bormoqda. Ularning ta’'limga yangicha yondashuvi, ijtimoiy mas’uliyat
va fuqarolik pozitsiyasini kuchaytirishga qaratilgan qarashlari yosh avlodda ma’naviy
immunitetni shakllantirish, tanqidiy fikrlashni rivojlantirish va ijtimoiy birdamlikni
mustahkamlashda muhim omil hisoblanadi. Bu jihatlar o'z navbatida jamiyat barqarorligini
ta’'minlashga xizmat qilib, ijtimoiy ziddiyatlarning oldini olish, milliy g‘oya va qadriyatlar
atrofida birlashuvni kuchaytiradi.

Jadidlar merosiga bo‘lgan bugungi e’tiborning yana bir muhim ko‘rinishi sifatida
2024-yil 1-yanvardan boshlab “Jadid” gazetasining qayta nashr etilishi alohida ahamiyatga ega.
Mazkur nashr jadid bobolarimizning ma’rifiy faoliyati, ular ilgari surgan g‘oyalar va millatning
ma’'naviy uyg‘onishiga qo‘shgan hissasini keng jamoatchilikka yetkazish uchun samarali
kommunikativ maydon vazifasini bajaradi. Gazetaning ilk sonida shoir va yozuvchi Igbol
Mirzoning quyidagi fikrlari ayni haqigatni tasdiqlaydi: “Jadidlarning orzulari armonga aylangan
zamon - ‘Tariximizning eng kirlik, qora kunlari’ (Qodiriy) bir asr ortda qoldi. Jadid bobolarimiz
o‘gitidan saboq olib, ularning shonli va armonli hayot yo‘lidan ilhomlanib, istiglol va taraqqiyot
yo‘lida sobit qadam bolish lozim”[2].

Jadidlar milliy madaniyatni rivojlantirishga katta e’tibor qaratdilar. Ular milliy adabiyot,
musiqa, san’at va folklor namunalarini to‘plash, nashr etish va targ'ib qilishga intildilar. Jadidlar
milliy madaniyatni saqlab qolish va rivojlantirish orqali millatning o‘zligini mustahkamlashga
harakat qildilar. Ular yangi adabiyot yaratish, milliy musiqa va teatrni rivojlantirish, milliy urf-
odatlar va an’analarni saqlab qolishga harakat qildilar.

Yoshlar ta’lim-tarbiyasi uchun qayg‘urgan, oz asarlarida insonparvarlik, Vatan ozodligi,
diniy va dunyoviy ilm o‘rganishlikni ta’kidlagan, tarixiy me'morlik obidalari va gadimiy
go‘lyozmalarni saqlab golishda jonkuyarlik gilgan Alixonto‘ra Sog‘uniyning asosiy maqsadi-
musulmonlar orasida yangi tafakkur, ta’lim va madaniyatni joriy qilish, diniy fanlar bilan birga
zamonaviy fanlarni o‘rganishga undab, o‘z xalqining madaniy merosini saqlash va
rivojlantirishdan iborat edi. Shuningdek, «Millatimiz ravnaqi uchun aqgl-zakovat, albatta, kerak,

shu bilan birga u, shijoat-u matonat, jismoniy barkamolliksiz yetarli bo‘lmas»[3]-degan fikrlari
ayniqsa bugungi kunda yoshlarni har tomonlama barkamol avlod qilib tarbiyalash vazifasini
o‘zida mujassamlashgan zaruriy g‘oyalardan biri bo‘lgan.

Jadidchilik harakati O‘zbekiston va umuman Turkiston xalglarining ma’naviy uyg‘onish
tarixida beqiyos o‘rin tutadi. Bu harakatning eng muhim jihatlaridan biri milliy tilni isloh qilish,
uni xalq ma’naviyatini, tafakkurini va milliy o‘zligini shakllantirish vositasiga aylantirishga
qaratilgan g'oyalar edi. Jadidlar tilni millatni uyg‘otuvchi, birlashtiruvchi va ma’naviy
yangilanishni ta’'minlovchi kuch sifatida talqin etdilar.

Jadidlar merosi — bu faqat tarixiy harakat yoki ma’rifiy islohotlar majmui emas. Bu —
butun bir millatning ma’naviy uyg‘onish konsepsiyasi, o‘zligini anglash, yangilanish va barqaror
taraqqiyot sari intilishining intellektual modeli. Shu bois, bugungi globallashuv, axborot bosimi
va madaniy transformatsiyalar davrida jadidlar merosi jamiyat barqarorligini ta’'minlashda
strategik ahamiyat kasb etadi.

Jadidchilik harakati mohiyat-e’tibori bilan yangi ijtimoiy ongni shakllantirishga
qaratilgan edi. Jadidlarning ta’lim, ma’rifat, ma’naviyat, ijtimoiy mas’uliyat, milliy uyg‘onish
haqidagi garashlari — bu zamonaviy fuqarolik jamiyatini barpo etish uchun zarur ma’naviy-
kognitiv kapitaldir. Jadidlar ilgari surgan ma’naviy qadriyatlar — vatanparvarlik, sadoqat, ilmiy
tafakkur, ijtimoiy birdamlik, insonparvarlik — bugungi jamiyatning ichki barqarorlik omili
sifatida o'z dolzarbligini yo‘qotmagan.

Falsafiy nuqtai nazardan, jamiyatning barqarorligi uch mezonga tayanadi:

e axloqiy me’yorlarning barqarorligi,
e ijtimoiy ongning uyg‘oqligi,
e shaxsning ma’naviy immuniteti.

Jadidlar aynan shu uch yo‘nalishda ishlagan: xalgni jaholatdan, parokandalikdan
chiqarib, bilimga, birlikka va yangilanishga chorlagan. Bu qadriyatlar zamonaviy sharoitda
yoshlarni ekstremizm, axborot xurujlari, ma'naviy bo‘shliq va iste’molchilik mafkurasidan
asrovchi eng kuchli omildir.

Bugungi Yangi O‘zbekiston siyosatida jadidchilik tamoyillari bilan uyg‘unlik mavjud.
Prezidentimiz Sh. Mirziyoyev ta’kidlaganidek, jadidchilik — bu “zamon bilan hamnafas bo‘lish”
g‘oyasining tarixiy asosidir.

Demak, jadidlar merosi bugun faqat tarixiy xotira emas, balki modernizatsiyaning
ma’'naviy paradigmasi sifatida amalda yashamoqda.

Barqaror jamiyat — bu faqat iqtisodiy taraqqiyoti barqaror bo‘lgan jamiyat emas.
Barqarorlikning markazida ma’naviy yaxlitlik turadi. Jadidlar ilgari surgan g‘oyalar esa aynan
shu to‘rt asosiy poydevorni shakllantirishga qaratilgan edi.

Jadidlar merosi — bu kechagi tarix emas, balki bugunni anglash va kelajakni qurish
uchun zarur bo‘lgan ma’naviy-ideologik poydevordir. Ularning ma’naviy qadriyatlarga
asoslangan uyg‘onish modeli zamonaviy jamiyat barqarorligini ta’'minlashning eng samarali
tamoyillaridan biridir.

Jadidlarning ma'rifatparvarlikka, milliy o‘zlikni tiklashga, jamiyatni yangilashga,
fugarolik mas’uliyati va madaniyatga doir qarashlari — zamonaviy O‘zbekistonning taraqqiyot
konsepsiyasida davom etmoqda. Shu bois, jadidlar merosini o‘rganish — bu tarixiy izlanish
emas, balki jamiyatning ma’naviy kelajagini belgilaydigan strategik zaruriyatdir.

Xulosa. Jadidlar merosi O‘zbekistonning ma’naviy-madaniy taraqqiyotida, milliy o‘zlikni
tiklash jarayonida va zamonaviy jamiyat barqarorligini ta’'minlashda beqiyos o‘ringa ega
bo‘lgan tarixiy-falsafiy hodisadir. Tadqiqot natijalari shuni ko‘rsatadiki, jadidchilik harakati
nafaqat XIX-XX asr boshlaridagi ma’rifiy islohotlar tizimini shakllantirgan, balki bugungi kunda
ham jamiyatning intellektual salohiyati, ma’naviy immuniteti va ijtimoiy faolligini
mustahkamlovchi metodologik asos bo‘lib xizmat qilmoqda.

Birinchidan, jadidlarning milliy uyg‘onish, ma’rifatparvarlik va ta’limni modernizatsiya
qilish borasidagi ilg‘or g‘oyalari hozirgi O‘zbekistonda amalga oshirilayotgan islohotlar bilan
uzviy bog'ligdir. Yangi avlod ta’limi, ochiq fikrlilik, dunyoviylik, yangilikka intilish va kreativ
yondashuv kabi tamoyillar jadidlar tomonidan o‘nlab yillar avval ilgari surilgan g‘oyalar bilan
uyg‘unlashadi.

Ikkinchidan, jadidlar faoliyatining markazida turgan ma’naviy qadriyatlar —
vatanparvarlik, fidoyilik, adolat, mas’uliyat, izlanuvchanlik, ijtimoiy birdamlik — zamonaviy
jamiyat barqarorligini ta’'minlovchi asosiy omillardan biri sifatida namoyon bo‘ladi. Ushbu
qadriyatlar yoshlar ongida ma’naviy immunitetni shakllantiradi, ularni yot g‘oyalarga qarshi
turishga, ijtimoiy hayotda faol bo‘lishga undaydi.

Uchinchidan, jadidchilik g‘oyalarining modern jamiyatda qayta talqgin etilishi ijtimoiy
barqarorlik, fugarolik jamiyati institutlarini rivojlantirish va milliy davlatchilik poydevorini
mustahkamlash jarayonlarini yanada samarali qilishga xizmat qiladi. Jadidlar tomonidan ilgari
surilgan demokratik boshqaruv, ijtimoiy adolat, ilm-fan ustuvorligi kabi prinsiplar bugungi
kunda ham oz dolzarbligini yo‘qotmagan.

To‘rtinchidan, Yangi O‘zbekiston konsepsiyasida ilgari surilayotgan Uchinchi Renessans
g‘oyasi, ma’naviy yuksalish siyosati va intellektual taraqqiyot strategiyasi jadidlar merosiga
tayanadi. Jadidlar yaratgan ma’naviy-madaniy zamin millatning bugungi va ertangi taraqqiyot
yo‘lida strategik resurs bo‘lib xizmat qgilmoqda.

Umuman olganda, jadidlar merosi — bu tarixiy yodgorlik emas, balki yorqin fikrlar,
ma'naviy kuch va milliy o‘zlikni anglashning davomli manbai bo‘lib, zamonaviy jamiyat
barqarorligini ta’'minlashda hal qiluvchi ahamiyatga ega. Ushbu merosni chuqur o‘rganish, uni
ta’lim, madaniyat, tarbiya va ijtimoiy siyosatga integratsiya qilish milliy taraqqiyotning
barqaror va mustahkam poydevori bo‘lib qolaveradi.

